
Diplom Broadel ar Breved  Estez 2011 
 
 
 
 
 
 
 
 
 
 

AMPROUENN ISTOR-GEOGRAFIEZH 
HA DESKADUREZH AR C’HEODEDOUR 

Rummad ar skolajoù 
 
 
 

2 eurvezh 
 
 
 
 
 
 
 
Ar sujed-mañ zo 8 pajenn anezhañ :  

 
- Lodenn gentañ : istor ha geographiezh, notet war 18 poent : 

 
DA CHOAZ :  
• sujed N°1 : pajennoù 2/8 da 3/8 
• sujed N°2 : pajennoù 4/8 da 5/8 
 

- Eil lodenn : Deskadurezh ar c’heodedour, notet war 12 poent : 
 

• sujed : pajennoù 6/8 da 7/8 
 
 

- Trede lodenn : kavout e verkoù en amzer ha war an douar,  
  notet war 6 poent : 

 
• sujed : pajenn 8/8 (da reiñ en-dro gant ho kopienn) 

 
 

Barregezh skrivañ (reizhskrivadur ha doare d’en em zisplegañ) : 4 foent 

LODENN GENTAÑ : ISTOR HA GEOGRAFIEZH (18 POENT) 
 
SUJED N°1 - ISTOR : 
 
 

RENAD VICHY 
 

Diell 1 – Penn-kentañ Stad Frañs 

 « Gant ar Vodadenn vroadel eo roet an holl c’halloudoù da gouarnamant ar 
Republik, dindan beli ar marichal Pétain, da embann ur Vonreizh nevez evit Stad 
Frañs. Ar Vonreizh-se a ranko gwarantiñ gwirioù al labour, ar familh hag ar 
vammvro. » 

Diwar Lezenn vonreizhañ an 10 a viz Gouere 1940. 

 Ni, Philippe Pétain, marichal a Frañs, a zisklêr bezañ bremañ e penn Stad 
Frañs. Gant an hini a zo e penn Stad Frañs emañ galloud ar gouarnamant penn-da-
benn. Gantañ e vez anvet ha digarget ar vinistred hag ar sekretourien-Stad, hag i 
kiriek dirakañ hepken. Gantañ emañ ar galloud lezenniñ e Kuzul ar vinistred. Embann 
ha seveniñ al lezennoù a ra. Dindanañ emañ an arme. » 

Diwar Aktoù bonreizhañ an 11 a viz Gouere 1940. 

 

Diell 2 - Emgav Montoire er zonenn okupet, d’ar 24 a viz Here 1940 

 

Foto Akg-images/Ullstein. 

Diell 3 – Ur skritell eus gouarnamant Vichy (deiziad ebet dezhi, etre 1940 ha 1942)  

 

 
 
 
GOULENNOÙ - 8 POENT 
 
Diell 1 (2 boent) 

1. « Stad Frañs n’eo ket ur renad demokratel » : deoc’h da gavout div arguzenn 
a lavar eo gwir ar frazenn-mañ. 

 
Diell 2 (3 foent)  

2. Piv eo an daou zen a zo o stardañ an dorn an eil d’egile ? Petra eo ster 
politikel ar stardañ dorn-se ? 

 
Diell 3  (3 foent) 

3. Pere eo an daou vennozh bras a glask an aozer diskouez war ar skritell-
mañ ? Peseurt doare skritell eo homañ ? 

 
 
 
PENNAD-ARGUZIÑ - 10 POENT 

Diwar an titouroù ho po tennet diouzh an dielloù ha gant ar pezh ho po desket, 
savit ur pennad-arguziñ un ugent linennad bennak hag a ziskouezo doareoù bras1 

renad Vichy. 
 

1. les principaux caractères

LODENN GENTAÑ : ISTOR – GEOGRAFIEZH (18 poent) 
 
SUJED N°2 - GEOGRAFIEZH : 
 
 

JAPAN, UR GALLOUD-BED HAG E HARZOÙ1 
 
Diell 1 – Japan, ur galloud ekonomikel dre ar bed-holl 
 
 

 
 
 
1. limites 

Diell 2 – Perzhioù mat galloud Japan 
 

N’emañ ket galloud Japan da vuzuliañ gant doareoù boutin. A-drugarez d’he 
eil renk en ekonomiezh-bed ha d’he levezon he deus tapet Japan ur plas pouezus 
war ar bed ha pa ne vefe ket an arm nukleel ganti nag ur sez padus e kuzul surentez 
an ABU2. Tapet he deus hiziv Japan ul levezon-bed brasoc’h evit na oa he hini pa oa 
e barr he galloud ekonomikel er bloavezhioù 1980, dre ezporzhiañ produoù hec’h 
industriezh kulturel (mangaoù, c’hoarioù video, muzik, ...). Ar c’hultur a-vas zo ganti a 
zo krog da lakaat yaouankizoù ar bed-holl da hunvreal ennañ. 

 

Diwar Philippe Pelletier, Atlas du Japon, Embannadurioù Autrement, 2008. 
2. ONU 

Diell 3 – PDG3 Japan ha Sina 
(e miliadoù a viliardoù a zollaroù) 

 
Mammenn : AFP(2010) 

3. PIB 

 

Goulennoù - 8 POENT 
 
Diell 1 (3 foent) 

1. Ur galloud-bed eo Japan ha kreizet eo war ur spas geografel : displegit 
perak eo gwir ar frazenn-mañ. 

 
Diell 2 (2 boent) 

2. Hervez aozer an destenn, war peseurt tachenn nevez emañ galloud Japan o 
ledañ er bed ? Penaos ? 

 
Dielloù 1, 2 ha 3 (3 foent) 

3. Kavit e pep diell un harz da c’halloud Japan er bed. 
 
 
 

PENNAD-ARGUZIÑ - 10 POENT 
 

Diwar an titouroù ho po tennet diouzh an dielloù ha gant ar pezh ho po desket, 
savit ur pennad-arguziñ un ugent linennad bennak hag a ziskouezo galloud-bed 
Japan hag e harzoù. 

LODENN DIV : DESKADUREZH AR C’HEODEDOUR (12 POENT) 

SUJED : Ar sevel lezennoù e Frañs 

Diell 1 – Sevel ul lezenn nevez hervez an treser Plantu 

 

Tresadenn gant Plantu evit kevredigezh kazetennerien ar Parlamant 

Diell 2 – An hent a ra ul lezenn : al lezenn Hadopi 
 
D’an 2 a viz Here 2010 he doa kaset an Hadopi1 he fosteloù diwall kentañ d’ar 
genrouedadourien a oa diskred warne bezañ pellgarget dre laer muzik pe filmoù. 
Lakaat sevel al lezenn Hadopi zo bet hir a-walc’h : krog e oa an traoù e 2007 gant 
embann ur rentañ-kont war ar mod da wareziñ an oberennoù kulturel war ar 
genrouedad. Ur raktres-lezenn diwar kinnigoù ar rentañ-kont-se zo bet kaset dirak 
Kuzul ar vinistred e miz Mezheven 2008 : e bal pennañ a zo dizaliañ ar 
genrouedadourien da bellgargañ dre laer oberennoù war ar genrouedad. Goude 
tremen-adtremen  dirak ar  Sened, ar Vodadenn vroadel hag ur C’homision kemmesk 
war hanter2 eo bet degemeret doare diwezhañ testenn ar raktres-lezenn d’an 13 a viz 
Mae 2009. Met ar C’huzul-Bonreizh, galvet gant ouzhpenn 60 depute, en deus 
sañsuret meur a elfenn eus an destenn. Embannet eo bet al lezenn d’an 12 a viz 
Mezheven 2009 hep ar melladoù sañsuret gant ar C’huzul-Bonreizh ; embannet eo 
bet a-benn ar fin er Journal ofisiel d’an 13 a viz Mezheven 2009. 

Diwar al lec’hienn http://www.vie-publique.fr 
1. Haute Autorité pour la diffusion des oeuvres et la protection des droits sur Internet. 
2. Commission mixte paritaire 
 
Diell 3 – Darn eus  Bonreizh 1958 
Mellad 10 – Embannet e vez al lezennoù gant Prezidant ar Republik dindan 
pemzektez goude ma vez kaset d’ar Gouarnamant al lezenn votet da vat. 
Mellad 34 – Votet e vez al lezenn gant ar Parlamant. […] 
Mellad 39 - Intrudu al lezennoù a zo war un dro gant ar ministr kentañ hag izili ar 
Parlamant. 
 
 
 

GOULENNOÙ - 4 FOENT 
 
Diell 1 (1 poent) 

1. Kavit daou dra a ziskouez e vez savet al lezenn e Frañs en ur mod 
demokratel. 

 
Dielloù 1 ha 2 (1 poent) 

2. Petra eo rol ar C’huzul-Bonreizh ?  
 
Dielloù 1 ha 3 (2 boent) 

3. Pa vez dizemglev er Parlamant, pehini eo ar vodadenn a laka al lezenn da 
dremen ? Gant piv vez embannet al lezenn ?  

 
 

Pennad-arguziñ - 8 POENT 
 

En ur gemer harp war titouroù an dielloù ha war skouerioù dibabet ganeoc’h, e 
savoc’h ur pennad-arguziñ ur pemzek linennad bennak a ziskouezo penaos e vez 
savet al lezennoù e Frañs. 

http://www.vie-publique.fr/
http://www.vie-publique.fr/

DA REIÑ GANT HO KOPIENN AMPROUENN 

  
TREDE LODENN : KAVOUT E VERKOÙ EN AMZER HA WAR AN DOUAR (6 poent) 

 
1 - ISTOR (3 foent) 
 
Darvoud istorel Deiziad 
 52 a-raok J.-K. 
Kemer ar Bastille  
Diskar Konstantinopolis  
 Miz Eost 1945 
Kemer Granada   
 Miz Gwengolo 1939 
 
 
2 - GEOGRAFIEZH (3 foent) 
 
Roit anv an teir bro a vez gwelet ar 
stumm anezho amañ dindan. 
1........................................................ 
2........................................................ 
3........................................................ 

Er c’helc’h, roit anv 
- al linenn L............................................................. 
- ar meurvor M......................................................... 
- ar strizh-douar      ................................................. 

 
 
 

 


